Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maite Esporrín Las Heras andreak aurkeztutako galdera, Esako Lasaitasuna urbanizazioan izandako kalteen konponketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Sustapen Batzordean izapidetzea.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Maite Esporrín Las Herasek, Legebiltzarreko Erregelamenduan ezarritakoaren babesean, ondoko galdera egin du, Sustapen Batzordean ahoz erantzun dakion:

Asko dira otsailean Esako Lasaitasuna urbanizazioa utzi behar izan zuten egoiliarrak, beren etxebizitzak dauden mazelan hautemandako lur-lerradurak direla-eta. Haietako batzuek beren etxeetara itzultzeko baimena lortu duten arren, beste askok oraindik ere debekatuta daukate itzultzea, eta horrek ageriko kaltea eragiten die.

Etxebizitza batzuek kalte larriak dituzte beren egituretan –horietako batzuk, konponezinak–; halatan, pitzadurak agertu dira ez soilik hormetan, ezpada kaleetan ere, mazela irristatu izanak eta egindako hondeaketek eraginda, nonbait.

Etxebizitza horien jabeak pairatzen ari diren kalte horiek guztiak ikusita, ondokoa jakin nahi dut:

Nafarroako Gobernuak ba al du asmorik Ebroko Konfederazio Hidrografikoaren aitzinean, edo dagokionaren aitzinean, ezer egiteko, eragindako kalteak konpontzearren eta pertsona horiei laguntzearren?

Iruñean, 2013ko azaroaren 12an

Foru parlamentaria: Maite Esporrín Las Heras

